
Deilliannau Dysgu a brofir Meini Prawf Asesu: | gyflawni pob deilliant, rhaid i fyfyriwr ddangos y
(o faes llafur y modwl) gallu i:
e Esbonio cyfrifoldebau e Drafody casglu data proffesiynol bwriadedig gan
athrawon wrth weithio’n gyfiawnhau ei gyfaddasrwydd a’i ddiben.
agos a rhieni,
llywodraethwyr, e Gynorthwyo’r drafodaeth drwy gyfeirio at amrywiaeth o
awdurdodau lleol ac lenyddiaeth berthnasol.

asiantaethau sy’n
cynorthwyo ysgolion a’r

e Integreiddio damcaniaeth ac arfer gan ystyried y cyd-
gymuned ehangach.

destun addysgol.

e Dadansoddi data perfformio
yn gywir fel sail ar gyfer
gwneud penderfyniadau, gan
ddangos dealltwriaeth o’r

e Drafod y materion moesegol hynny y dylid eu hystyried yn
ystod yr asesiadau.

gofynion cenedlaethol sy'n e Ysgrifennu darn o waith sydd wedi’i strwythuro’n dda gan
ymwneud 4 chynnydd o fewn ddefnyddio arddull ysgrifennu gydlynol.

y cwricwla statudol ac

anstatudol.

e Nodi strategaethau asesu
ffurfiannol a chrynodol
priodol, ac adfyfyrio yn
feirniadol ar eu
heffeithiolrwydd wrth
ymgymryd ag arfer ystafell
ddosbarth.

e Adfyfyrio yn feirniadol ar eu
dysgu eu hunain, gan dynnu
ar ddamcaniaethau
perthnasol a phrofiad
personol.

Ffurflen Hunanwerthuso Myfyriwr

Mae’r adran hon yn ailadrodd yn gryno'r meini prawf asesu cyffredin sydd ar y tudalennau blaenorol. Y graddau
y byddwch yn arddangos y rhain sy’n pennu eich marc. Gan ddefnyddio’r meini prawf hyn, ticiwch y blwch sy’n
dangos orau lefel y cyrhaeddiad rydych chi’'n teimlo i chi ei gyflawni mewn perthynas a phob un ohonynt.

Enw’r myfyriwr Ruth Bennett Dyddiad 30.05.18

‘Cynorthwyo cynnydd disgyblion: dadansoddiad manwl o ddatblygiad cyfannol un plentyn
gan gyfiawnhau’r camau dysgu nesaf.’

Lleolwyd yr ysgol cyfrwng Cymraeg 3-11 oed mewn tref ar gyrion Abertawe. Ar hyn o’r
bryd, tua 250 o ddisgyblion sydd yn mynychu’r ysgol gyda 30 ym Mlwyddyn 1, sef dosbarth y
disgybl dan sylw. Mae rhan fwyaf o’r dosbarth gydag o leiaf un rhiant sydd yn medru ar yr
iaith Gymraeg; Gyda'r lleiafrif wedi’'i magu ar aelwydydd uniaith Saesneg. Cynrhan isel sydd

yn deilwng o brydiau ysgol am ddim; 4.4% ar gyfartaledd dros y tair blynedd diwethaf.

Wrth ystyried nodiadau dyddiol cymerwyd gennyf gallaf gyflwyno cymeriad y disgybl er
mwyn cynnig cyd-destun ar gyfer yr ymchwil. Mae’r disgybl ffocws yn ferch frwdfrydig sydd
yn hapus i rannu barn gyda’i chyfoedion ac oedolion y dosbarth. Mae’n ddisgybl hyderus a
pharchus sydd yn gweithio’n galed ac eisiau plesio. Ymysg ei chyfoedion mae’n un sydd yn
arwain gemau, yn ffrind da ac yn cymdeithasu gyda nifer fawr o aelodau’r dosbarth. Mae’n
mwynhau gweithgareddau tu allan i'r ysgol gan gynnwys rygbi, nofio a dawnsio yn a gwylio
sioeau gerdd. leithoedd y cartref yw Cymraeg a Saesneg gydag un rhiant, y fam, yn siarad

Cymraeg.

Wrth ystyried cyrhaeddiad y disgybl o fewn cyd-destun y dosbarth mae tasgau sydd wedyi’i
wahaniaethu ar lefel uwch fel arfer yn cael ei osod iddi hi. Wrth ymgymryd & thasgau ffocws
byddai’'r disgybl yn gweithio o fewn grwp o chwech. Trafodwyd y grwpio gyda’r athrawes
dosbarth ac maent wedi’i ei osod o fewn grwpiau gallu i raddau gyda dau grwp uwch, dau
grwp canolig ac un is. Fel myfyriwr penderfynais gydlynu gyda’r grwpio hyn ar ddechrau fy
lleoliad. Wrth ystyried deilliannau’r cyfnod sylfaen nodwyd gan yr athrawes ei fod yn
gweithio ar ddeilliant 4 yn gyson ar draws y meysydd dysgu ac yn debygol o ennill o leiaf

deilliant 5 ar ddiwedd y cyfnod sylfaen.

Er mwyn casglu data ar gyfer yr ymchwil yma defnyddiwyd y Dull Mosaig (Clark a Moss,
2011). Mae’n ddull cynhwysfawr sydd yn cwmpasu arfau casglu data amrywiol er mwyn cael
darlun cyflawn o’r disgybl ffocws. Mae’r dull yn galluogi’r ymchwilwyr i arsylwi’r disgybl yn 'y
dosbarth, dadansoddi'r hyn a gyflawnwyd yn ogystal ag ystyried barn y disgybl am eu
cyrhaeddiad, ai dysgu eu hunain. Mae’n bosib hefyd dewis a dethol y dulliau casglu data
sydd yn fwyaf priodol ar gyfer y plentyn penodol. Mae rél y plentyn wrth gasglu’r data yn

hanfodol er mwyn cael deall ei phersbectif nhw.

‘The Mosaic approach combines the traditional methodology of observation and
interviewing with the introduction of participatory tools.” (Clark, 2011)

Wrth gasglu data ar blant rhaid ystyried oblygiadau moesegol sydd yn deillio o hyn. Cyn
ymgymryd ag ymchwil ar blant o fewn cyd-destun ysgol roedd yn bwysig darllen a chydlynu
at ganllawiau BERA (2011). Yn ogystal & hyn roedd ystyried polisiau’r brifysgol ar ymchwil ac
ymddygiad yn bwysig cyn mynd ati i gynnal yr ymchwil. Roedd cydymffurfio gyda pholisiau

diogelu plant yr ysgol a’r brifysgol yn sicrhau fy mod i'n diogelu’r plant a fy hunain.

Er mwyn sicrhau anhysbysrwydd ni fyddaf yn datgelu enw’r plentyn na’r ysgol yn fy
ymchwil. Byddaf yn digoeli’r data yn 6l canllawiau’r brifysgol. Cyn cynnal unrhyw arsylwadau
derbyniais ganiatad oddi wrth yr ysgol gan yr athrawes dosbarth a thrafodwyd gyda’r
plentyn fy mod yn casglu gwybodaeth er mwyn defnyddio yn fy ymchwil a derbyniwyd
cydsyniad ar lafar gan y disgybl. Esbonnir hefyd bod hawl i dynnu cydsyniad yn 6l ar unrhyw

adeg .

Un dull casglu data ansoddol a ddefnyddiwyd yn yr ymchwil oedd arsylwadau.

‘Prif ddiben arsylwi ar blant yw penderfynu ble maen nhw ar y continwwm dysgu
er mwyn eu symud yn eu blaen, ac er mwyn nodi unrhyw anawsterau,
camddehongliadau neu gamddealltwriaethau.” (APADGOS, 2008)

Roeddwn wedi cynnal arsylwad wers gan ffocysu ar y plentyn ffocws yn unig i weld ymateb,
ymrwymiad a chyrhaeddiad y disgybl. Nodwyd anawsterau a chryfderau yn ogystal a pha
weithgareddau roedd y disgybl wedi elwa o a mwynhau. Nodwyd ei ymrwymiad gyda’r
cyfoethogi o fewn y ddarpariaeth barhaus a sut oedd yn cydweithio gydag unigolion eraill. Er
bod yr arsylwad yn gyffredinol ac yn benagored, penderfynwyd dilyn canllawiau

Llywodraeth Cymru er mwyn rhoi ffocws i’r arsylwad.

- datblygiad sgiliau’r plant s yr hyn mae’r plant yn ei ddeall

- ymrwymiad y plant i’'w dysgu s y dewisiadau personol mae’r plant wedi’u
gwneud

- diddordebau’r plant a lefelau canolbwyntio s cydberthnasau’r plant a’u
cyfoedion ac oedolion

- patrymau ymddygiad y plant, (meysydd sydd angen mwy o sylw, fel clyw, golwg,
cyfnod eu canolbwyntio). (APADGOS, 2008)

Mantais o’r arsylwad cychwynnol oedd gosod gwaelodlin a dod i nabod y disgybl yn
gychwynnol. Mantais arall o gynnal arsylwad ar ddechrau fy lleoliad oedd nad oeddwn yn
nabod y plentyn ac roedd gen i lai o ragdybion am y plentyn. Roedd yn bosib bod yn fwy
diduedd. Rhai anfanteision oedd, un wers yn unig roeddwn wedi arsylwi yn fanwl oherwydd
cyfyngiadau amser, felly nid oedd yn bosib gweld tueddiadau yn unrhyw wybodaeth a
chasglwyd. Yn ogystal 4 hyn nid oedd yn bosib canolbwnsio ar y disgybl ffocws yn unig yn
ystod y cyfnod arsylwi oherwydd roedd angen casglu gwybodaeth am anghenion yr holl

ddosbarth.

Y fantais gryfaf am y dull yma o gasglu data oedd nid oedd yn amharu ar ddysgu’r plentyn ac
wrth ystyried lles y plentyn roedd y dull yma yn un addas. Roeddwn i fel oedolyn yn cymryd
nodiadau, nid oedd unrhyw ddyfeisiau recordio ac roedd y dosbarth a’r athrawes dosbarth
yn medru parhau gyda’r wers heb amhariaeth arnyn nhw. A dyna’r rheswm pam

penderfynais ei fod yn briodol i gynnwys yn y dull mosaig.

Cedwir nodiadau dyddiol o arsylwadau dros gyfnod o dair wythnos er mwyn cofnodi
sylwadau cyffredinol. Roedd y rhain yn ddefnyddiol yn enwedig wrth gofnodi lles y disgybl.
Roedd yn bosib gweld sut oedd pethau’n datblygu dros amser ac roedd yn bosib cysylltu’r
hyn a nodwyd yng cyd-destun y diwrnod a’r wythnos. Roedd cofnodi fel athro oedd yn
addysgu’r plentyn dros y cyfnod yn rhoi safbwynt unigryw i’'r data a fyddai’n cynnig golwg
wahanol pe bai athro arall yn arsylwi. Nodwyd pwysigrwydd yr arddull yma gan Baumfield et

al (2012).

Cynhaliwyd taith dysgu gyda’r plentyn a nodwyd pa ardaloedd o fewn a thu allan o’r ystafell
ddosbarth oedd yn ddefnyddiol, pa rhai oeddent yn hoffi defnyddio a pham. Roedd yr elfen
yma yn gydfyd gyda chysyniadau Clark a Moss (2011) am glywed llais y plentyn ac roedd yn
ganolog i'r ymchwil. Cofnodwyd ar ffurf nodiadau ar dabl darpariaeth barhaus er mwyn
cysylltu sylwadau gydag ardaloedd penodol. Clywir llais y plentyn yn gryf ac roedd yn bosib
cymharu beth welais i o fewn yr arsylwad wers gyda barn y disgybl am ei dysgu ei hunain.

Felly roedd yn arf ymchwil effeithiol.

Ar ddiwedd y cyfnod o dair wythnos cynhelir cyfweliad gyda’r disgybl ffocws. Trafodwyd y
gwersi a addysgwyd dros y cyfnod yn ogystal & barn nhw am ei dysgu. Gwelir y cwestiynau

yn atodiad 3.

Er mwyn tracio cyrhaeddiad dros y tair wythnos cofnodir y tasgau ffocws a orffennwyd yny
cofnod olrhain. Manteision y dull yma o gasglu data yw ei fod yn drafod nodau’r wers
benodol sydd yn cael ei gysylltu gyda sgiliau. Mae’n bosib gweld os oedd y disgybl targed
wedi llwyddo yn y tasgau ffocws ac os na, beth oedd yr anawsterau penodol oedd yn

rhwystro’r llwyddiant. Dros gyfnod o amser byddai’r dull yma o gasglu data yn fwy meintiol

a byddai’n bosib gweld tueddiadau yn y data. Ystyrir y dull yma yn asesiadau ffurfiannol o’r

gwaith a chyflawnwyd.

Wrth gyfeirio at yr arsylwad wers gychwynnol (atodiad 1) dysgwyd llawer am agwedd y
plentyn at ddysgu. Gwelwn o’r ffaith ei fod wedi ymateb i gwestiynu cychwynnol oedd yn
digwydd ar y carped bod y disgybl yn hyderus. Mae ei hymateb cadarnhaol at ddulliau asesu

ar gyfer dysgu megis cwestiynu yn dangos tystiolaeth o sgiliau meddwl! yn datblygu.

Wrth arsylwi’'r dasg ffocws roedd y disgybl wedi ymrwymo yn y dasg. Roedd yn wyliadwrus i
fwrw ymlaen gyda’r dasg heb wirio gyda’i chyfoedion a’r athrawes dosbarth. Roedd rhaid i'r
athrawes annog hi i roi cynnig ar gwestiwn yn annibynnol gan ofyn cwestiynau ychwanegol
iddi hi i ysgogi hyn. Mae hyn yn dangos bod y disgybl eisiau plesio ac efallai nad ydy eisiau
rhoi cynnig heb y sicrwydd o gyrraedd ateb cywir yn syth. Mae’r elfen bod yn bryderus o

gymryd risg yn thema gwelwn yn y data arall a chasglwyd.

Yn ogystal a thasg ffocws cyflawnwyd rhai o’r grwp her annibynnol sef rhif yr wythnos.
Mae’r her yn cynnwys dyblu, odrif neu eilrif, 10 yn fwy a 10 yn Ilai yn ogystal a symiau sy’'n
hafal i’r rhif. Nid oedd y disgybl ffocws yn hyderus gydag odrifau ac eilrifau ac yn chwilio am
gadarnhad bod ei hateb hi yn gywir wrth y disgyblion eraill, roedd sawl un ohonynt wedi
cael ateb oedd yn groes i’'w hateb hi ac felly newidydd hi’r ateb (er bod yr ateb yn gywir
ganddi yn gychwynnol). Mae hyn yn dangos bod barn disgyblion eraill yn bwysig ac mae
angen datblygu hyder wrth gynnig atebion. Mae’n dangos hefyd ei fod eisiau gwirio’r

atebion ac mae’n defnyddio’r hyn sydd o’i chwmpas i wneud hyn.

Cyfyngiadau gyda’r arsylwad yma oedd, dim ond yng nghyd-destun gwers mathemateg yn

unig. Os byddaf wedi arsylwi gwers iaith neu thema efallai bydd ymateb y disgybl yn

wahanol. Credaf fod yn debygol oherwydd cryfderau a gwendidau’r disgybl dros bynciau
amrywiol. Ond, roedd y themau daeth i’'r amlwg yn rhai sydd yn ymwneud gydag agwedd ac
ymateb y plentyn at ddysgu ac felly mae’n debyg bydd y rhain yn ymddangos ar draws

dysgu’r plentyn.

Er mwyn darganfod llais y plentyn am ei addysgu ei hunain a roddwyd cyfle i’r plentyn
dangos yr amgylchedd dysgu, esbonio’r pwrpas yr ardaloedd a mynegi barn am ba elfennau
ei roedd yn hoffi neu elw ohoni. Gwelwn yn atodiad 2 roedd gan y disgybl llawer i’'w ddweud
am yr ardal chwarae rol a’r ardal ysgrifennu. Nid oedd wedi sén am y llechi, gliniadur na’r
ardal mathemateg. Wrth drafod gyda’r plentyn roedd yn hoff iawn o actio a bod yn
gymeriad yn y ‘siop trin gwallt’ roedd yn hoff iawn o ddefnyddio propiau. Wrth drafod beth

hoffai weld yn y siop trin gwallt roedd wedi s6n am dil a llyfr i gadw apwyntiadau.

Yn ogystal a’r siop trin gwallt roedd yr ardal ysgrifennu yn destun drafod. Roedd yn s6n amy

llythrennau a geiriau ar y wal sydd yn helpu hi i ysgrifennu.

Cynhaliwyd cyfweliad gyda’r plentyn ar ddiwedd fy nghyfnod o dair wythnos yn addysgu.
Gwelir y cwestiynau yn atodiad 3. Wrth ymateb i gwestiwn 4 (Sut wyt ti’'n gwybod pan rwyt
ti wedi llwyddo yn y dasg?) roedd yn ansicr. Roeddwn wedi cwestiynu ymhellach i ofyn a ydy

bod yn ymwybodol o nod y dasg yn helpu a atebodd yn gadarnhaol.

Roedd wedi sén am helpu’r fran yn yr ardal leol. Roedd yn teimlo ei bod eisiau gwneud y
tasgau i helpu’r fran ac roedd yn hwyl. Ei hoff dasg yn ystod yr wythnosau diwethaf oedd
disgrifio adeilad yn y pentref. Roedd yn hapus ei fod wedi dysgu geiriau gwych ac roedd

eisiau defnyddio mwy ohonynt. Mae boddhad y disgybl wedi ei adlewyrchu yn asesiadau

ffurfiannol o waith y disgybl, roedd wedi llwydo yn y tasgau yma ac fe all ymrwymiad y

disgybl yn ei waith wedi cyfranogi tuag at Iwyddiant yn y desgiau. Yn ogystal & hyn gwelwyd
y disgybl yn defnyddio’r geiriau gwych yn ei iaith lafar yng nghyd destunau eraill megis yn yr

ardal adeiladu i ddisgrifio pethau roedd wedi creu.

Mae’r tablau atodwyd (atodiad 4) yn dangos cyfnod 6l-rhain sydd yn asesiad llwyddiant y
disgybl i gyrraedd nod y dasg yn y tasgau ffocws. Mae’r lliwiau goleuadau traffig yn
cynrychioli cyrhaeddiad y disgybl. Mae gwyrdd yn cynrychioli llwyddiant. Mae oren yn
cynrychioli ansicrwydd a’r angen i ail ymweld a’r sgil ac mae coch yn golygu nid oedd y

disgybl wedi deall nod y wers o gwbl.

Gwelwn ar y cyfan fod y disgybl wedi llwyddo yn y tasgau a osodir. Yn y maes dysgu
datblygiad mathemategol gwelwn ei fod wedi llwyddo yn y desgiau a osodir. Yr elfen sydd
yn sefyll allan yw’r ffaith bod angen anogaeth i ddatrys y problemau’n annibynnol. Gallaf
weld trwy nodiadau dyddiol bod hyn yn digwydd yn ystod heriau yn y ddarpariaeth barhaus

hefyd.

Wrth edrych ar dasgau ffocws Sgiliau laith, Llythrennedd a Chyfathrebu bod y disgybl wedi
llwyddo ond angen ymestyn ar ei waith. Yn ogystal a hyn nid ydy’r ffurfio yn gyson yn
enwedig wrth ysgrifennu geiriau a llythrennau yn annibynnol heb fat eiriau na sgaffald

ychwanegol.

Mae gan y disgybl dealltwriaeth gadarn yn y maes Gwybodaeth a Dealltwriaeth o’r Byd.
Mae’n gwneud cysylltiadau gydag elfennau eraill o’r cwricwlwm ac yn hyderus wrth ymarfer

y sgiliau megis cwestiynu ac ysgrifennu gan ddefnyddio gwybodaeth ychwanegol.

Cryfderau’r dull yma yw ei fod yn benodol iawn ac yn ffocysu ar feysydd dysgu'r cwricwlwm.

Gwelwn y sgiliau mae’r disgybl wedi llwyddo i ymarfer felly mae’n bosib gweld cynnydd y

10

disgybl wrth edrych ar ddogfennau’r cwricwlwm. Cyfyngiadau'r dull yma yw nid ydym yn

gweld barn y disgybl am y tasgau.

Cyflwynwyd system goleuadau traffig i hunain asesu’n meini prawf llwyddiant yn ystod y
cyfnod roeddwn yn dysgu. Mae’r system goleuadau traffig yn adeiladu ar sgiliau meddwl! y
dysgwyr ac yn enghraifft o fetawybyddiaeth (Llywodraeth Cymru 2010:1). Yn ogystal a hyn
mae’n ddata defnyddiol i weld sut oedd y dysgwr ei hunain yn teimlo am y dasg. Ynghyd a
sylwadau’r athro, mae hunanasesiad yn gallu ychwanegu at y darlun o ddysgu’r disgybl ac yn
llenwi’r bylchau mae asesiad ffurfiannol -fel y gwelir yn y cyfnod olrhain yr athro- yn gadael.
Mae’n bosib bod disgybl wedi cyflawni’r dasg ac wedi llwyddo ond efallai roedd angen
cymorth er mwyn cyrraedd nod y dasg. Neu, efallai roedd y disgybl wedi cyrraedd nod y

wers ond mae angen ail edrych ar y sgil er mwyn i’r disgybl ddod yn fwy hyderus.

Dyma enghraifft o’r hunan asesiad, nid oedd y disgybl yn hyderus wrth gyflawni’'r M.P.LI heb

gymorth. Wrth drafod, nid oedd yn sicr o’'r M.P.LI yn ystod y dasg.

Mae arsylwadau cyffredinol yr athro yn bwysig oherwydd gallwn gymharu cyrhaeddiad y
disgybl yn y tasgau ffocws a sylwadau cyffredinol am gymorth a dderbyniwyd ac os oes
angen herio ymhellach. Roedd yr arsylwadau dyddiol yn amhrisiadwy wrth drafod lles y

disgybl.

Rhai o’r prif gasgliadau o’r nodiadau dyddiol oedd gwybodaeth am ddiddordebau’r disgybl.
Ary 21/05/18 gofynnodd y disgybl am rannu am ei phrofiad hi o gymryd rhan mewn sioe
gerdd. Daeth a rhaglen o'r sioe i’'w ddangos Roedd wedi sén am weithio fel tim ac yn
mwynhau cymryd rhan gyda’i ffrind. Roedd trafod yn y cyd-destun amser cylch yn galluogi’r
dosbarth cyd-nabod llwyddiannau’r disgybl ac roedd yn gyfle i Roedd yn hyderus wrth

rannu ac roedd yn gyfle i gyfoethogi ei eirfa wrth drafod.

Yn ogystal a nodi diddordebau roedd yna gyfle i nodi ac asesu defnydd o iaith lafary
plentyn. Nodwyd ei bod hi’n dechrau treiglo ar lafar ac yn defnyddio patrymau frawddeg fel

‘Esi’.

Rhaid cydnabod cyfyngiadau’r data a chasglwyd. Ar ddiwrnod arall byddai’r data yn dangos
cryfderau a gwendidau gwahanol. Ond, mae’n dangos themau cyffredinol sydd yn gallu cael

ei osod mewn i dargedau ar gyfer y disgybl yma.

Rhaid cydnabod y bylchau yn y data. Er roedd yn bosib casglu data ar rhai o’'r meysydd
dysgu, nid oedd yn bosib casglu data ar y meysydd dysgu corfforol na chreadigol oherwydd
cyfyngiadau amser. Er mwyn wella ar yr astudiaeth byddai cadw cofnodion manwl dros

gyfnod hirach yn rhoi cyfle i adeiladu ar y dystiolaeth a chasglwyd yn barod.

Felly wrth grynhoi’r data a chasglwyd gallwn ddod i gasgliadau am sut mae’r plentyn yn
dysgu orau. Gwelwn fod gweithgareddau sydd wedi’i sgaffaldio ac wedi ei arwain gan
oedolyn yn gyfforddus i'r disgybl. Mae’r disgybl yn mwynhau chwarae rél ac yn mwynhau
ysgogiadau creadigol i’r tasgau cyfoethogi a’r tasgau ffocws. Mae’r disgybl yn elwa yn fawr o

weithio gydag eraill ac yn hoff iawn o gydweithio tu fewn a thu allan i’r ystafell ddosbarth.

Mannau gwan y disgybl yw ei fod yn amharod i gymryd risg ac i gynnig ateb heb fod yn hollol
sicr. Mae wedi llwyddo mewn nifer o dasgau ac felly gallwn weld ffordd o herio’r disgybl
ymhellach. Nid ydy’n hollol ymwybodol o bwrpas y M.P.LI ac nid ydy’n defnyddio’n
rheolaidd i hunanasesu. Yn gyffredinol mae’r disgybl yn ddibynnol i raddau ar fewnbwn ac

ymateb disgyblion eraill yn ogystal ag oedolion.

Wrth ystyried deilliannau’r Cyfnod Sylfaen, mae’n bosib awgrymu at ba ddeilliant mae’r

disgybl yn gweithio arni ar hyn o’r bryd.

Yn gyntaf hoffwn ystyried Datblygiad Personol a Chymdeithasol, Lles ac Amrywiaeth
Ddiwylliannol. Daw’r dystiolaeth o arsylwadau ac amser cylch yn hytrach na thasgau ffocws
penodol. Mae’r disgybl yn sicr yn dangos nifer o elfennau ddeilliant 5. Nodwyd yn yr
arsylwad wers gychwynnol bod y disgybl yn meddwl am anghenion plant eraill trwy roi
adnoddau iddynt. Yn ogystal a8 hyn, mae ganddi syniad cadarn o chwarae teg a ddangoswyd

wrth chwarae gem bwrdd.

Byddai tystiolaeth o’r asesiadau ffurfiannol yn arwyddocad ar ba ddeilliant mae’r disgybl yn
gweithio arni gyda datblygiad mathemategol. Mae’n sicr wedi cyrraedd deilliant 4 ac yn

dangos elfennau o ddeilliant 5 yn enwedig gyda nodweddion siapau 2D a 3D. Gyda mwy o

dystiolaeth i'w gefnogi efallai byddai’r plentyn yn cyrraedd deilliant 5 ond wrth ystyried y

dystiolaeth a chasglwyd byddaf yn awgrymu taw ar ddeilliant 4 mae’r disgybl wedi cyrraedd.

Mae’r dystiolaeth laith, Liythrennedd a Chyfathrebu wedi cael ei chasglu o nifer o
ffynonellau. Mae’r disgybl yn dangos nodweddion deilliant 5 wrth ystyried ei iaith lafar.
Gyda’r llinynnau darllen ac ysgrifennu gwelwn hefyd ambell elfen o ddeilliant 5. Mae’r
disgybl yn gadarn ar ddeilliant 4. Yn bennaf yr elfennau sillafu a ffurfio sydd heb gyrraedd

deilliant 5 eto.

Yn olaf mae’r maes dysgu Gwybodaeth a Dealltwriaeth o’r byd. Fel trafodir yn gynharach
mae’r disgybl wedi cyrraedd nodau’r wers yn rheolaidd ac yn dangos hyder. Mae sacir yn

gweithio ar ddeilliant 4 yn y maes dysgu yma.

Er mwyn asesu cyrhaeddiad y disgybl defnyddiais ddogfennau’r cwricwlwm. Byddai
defnyddio rhaglen megis Incerts yn ogystal a rhaglen megis Cwmpawd yn cadarnhau’r
canlyniadau ac fe ellir ychwanegu at y darlun. Mae rhaglenni trin data mae ysgolion yn
defnyddio yn adlewyrchu systemau ar bapur sydd yn cael ei weithredu gan y Brifysgol.
Bwriad y rhaglenni yw targedu sgiliau penodol, mesur cynnydd a bwydo yn 61 mewn i
gynllunio. Mae’n bosib cadw tystiolaeth i gefnogi’'r cyrhaeddiad a hefyd wirio enghreifftiau
er mwyn sicrhau safonau cymedrol ar draws yr ysgol. Yn sgil yr ymchwil, nad oedd cyfle cael

mynediad at y rhaglenni yma.

Wrth ystyried y camau nesaf ar gyfer y plentyn byddaf yn amlinellu strategaethau
cyffredinol bydda’i phob disgybl yn fy nosbarth yn elwa ohoni yn ogystal a rhai penodol sydd

yn ateb anghenion y disgybl ffocws.

Un o'r prif linynnau gallwn weld wrth ystyried y wybodaeth a’r data a chasglwyd yw bod
angen ysgogi'r disgybl yma i ddod yn fwy annibynnol yn ei dysgu. Daw’r elfen yma i’r amlwg
wrth ystyried cwricwlwm newydd sydd yn ymateb i adroddiad yr athro Graham Donaldson
yw bod angen datblygu dysgwyr annibynnol sydd yn fentrus ac yn uchelgeisiol. (Donaldson
2015). Mae ystyried dibenion y cwricwlwm newydd wrth feddwl am y ffordd ymlaen yn
bwysig oherwydd mae’n bosib gwneud cysylltiadau mwy arwyddocaol ar draws meysydd

dysgu’r cwricwlwm presennol.

Felly, pa strategaethau byddai’n cyfrannu tuag at y nod yma? Fe all y defnydd o M.P.LI clir
fod yn un strategaeth. Mae angen i mi fel athro datblygu hyn o fewn y dosbarth a sicrhau
bod y disgyblion yn glir ar sut i'w ddefnyddio’n briodol er mwyn gwneud unrhyw fath o
wahaniaeth. Wrth i’r disgyblion fod yn ymwybodol o’r M.P.LI yn ystod y dasg fe fyddant yn

fwy sicr o sut i gyrraedd nod y wers.

Hoffwn i ddatblygu system allwedd lliw sydd eisoes yn cael ei ddefnyddio o fewn ysgolion
lleol i annog y disgybl i chwilio am enghreifftiau o’r M.P.LI yn ei waith. Gallaf hefyd drafod
nod y wers a’r M.P.LI yn fwy manwl ar ddechrau’r wers. Yn ogystal a hyn, ar gyfer y disgybl
yma byddai rhoi perchnogaeth dros bennu M.P.LI ei hunain yn datblygu ei sgiliau ymhellach

ac yn hybu sgiliau hunan werthuso fwy dwys.

Daw dystiolaeth am effeithiolrwydd datblygu sgiliu metawybyddiaeth megis pennu M.P.LI
o’r fframwaith sgiliau. Cefnogwyd fframwaith sgiliau trawscwricwlaidd gan sawl
ddamcanwyr gan gynnwys Shneider (2008) Black a Wiliam (1998) a drafodwyd sgiliau

meddwl ac asesu ar gyfer dysgu fel rhan o fetawybyddiaeth addysgu a dysgu.

15



1702151 M7X02151

Felly, oherwydd ei natur fe all sgiliau meddwl dod ar draws y meysydd dysgu. Felly, un
targed i fi fel athro yw datblygu system M.P.LI fwy addas i’'r disgybl a tharged i’r disgybl

byddai defnyddio’r system newydd wrth gwblhau tasgau ffocws.

Wrth annog ysgrifennu sydd yn bwrw elfennau deilliant 5 bydda’i dull sgaffaldio yn
ddefnyddiol. Hoffwn ystyried ymagwedd y ddamcaniwr Lev Vygotsky am ddysgu plant a’r
weithred o ddysgu. Mae ei ddamcaniaeth adeiledd cymdeithasol yn cynnig strategaeth glir

er mwyn herio’r disgybl a sicrhau dysgu effeithiol.

Esboniodd Vygotsky:

‘Every function in the child’s cultural development appears twice:first, on the social
level and, later on, on the individual level; first, between people (interpsychological)
and then inside the child (intrapsychological). This applies equally to voluntary
attention, to logical Memory, and to the fformation of Concepts. All the higher
functions originate as actual relationships between individuals.” (Arthur and Cremin,
2010)

Prif nodweddion y ddamcaniaeth yw’r berthynas a’r cyfathrebu sy’n digwydd rhwng y dysgwr a’r
addysgwr. Nid yr athro yn unig mae Vygotsky yn ystyried yn addysgwr, ond disgyblion eraill hefyd.
Elfen arall o’r ddamcaniaeth yw bod y dysgwyr yn ymwybodol o’r broses dysgu. Ac felly bydda’i
thrafod nod y wers a’r M.P.LI yn un ffordd o sicrhau hyn. Mae rhoi’r cyfle yn gyntaf i ddatblygu’r sgil

gyda’r athro cyn cadarnhau yn fewnol yn holl bwysig.

Felly, strategaeth a fydda’i dilyn hyn byddai modelu clir gennyf fi cyn i’r dasg cychwyn. Yn ogystal a
hyn byddai rhoi cyfle i ddisgyblion ymarfer y sgil mewn parau ac yna rhannu’r canlyniadau yn ffordd
arall o ddefnyddio dull Vygotsky. Wrth gynnig y cyfleodd bydd dewis y sgiliau mathemategol priodol

yn dod yn fwy rhwydd i’'r disgybl a byddant yn gallu parhau gyda’r dasg yn fwy annibynnol.

Dewiswyd y dull adeiledd cymdeithasol yn hytrach na dulliau mwy ymddygiadol megis dull Skinner
oherwydd natur y disgybl. Mae’r disgybl yn barod i ddysgu ac yn cymryd diddordeb yn yr hyn mae’n
dysgu felly nid oes angen canlyniadau cadarnhaol neu negyddol i ysgogi’'r dysgu. Mae yna system

pwyntiau Dojo (classdojo.com 2018) yn yr ysgol sydd yn adlewyrchu agweddau ymddygiadaeth ond

teimlaf nid yw’n addas i ysgogi'r targedau penodol y dysgwr yma.

Strategaeth arall o annog yr ysgrifennu byddai cynnwys fwy o gyfleoedd o fewn yr ardaloedd trwy ei
gyfoethogi. Byddaf yn cyflawni cynllun newydd ar gyfer yr ardal chwarae rél gan ddilyn llais y
plentyn. Byddai cynllunio gyda’r dosbarth yn creu ardal byddant yn fwy tebygol o ddefnyddio’n
annibynnol. Byddai ychwanegu geirfa a phatrymau frawddeg i’r ardal yn ffordd o sgaffaldio er mwyn
ysgogi ysgrifennu gwell. Bydda’i disgybl ffocws yn elwa’n fawr o hyn oherwydd dyma ardal roedd

hi'n dewis yn aml ac yn un mae’n frwdfrydig drosodd.

Byddaf yn symud i ffwrdd o ymarfer geiriau a sillafu’r wythnos oherwydd rwy’n gweld bod ysgrifennu
gyda phwrpas yn hytrach na rhestri geiriau cyffredinol yn fwy effeithiol. Mae cyflwyno’r syniad o
lythrennedd y drawsgwricwlaidd yn annog i'r dygwyr sy’n llai tebygol o ysgrifennu i roi cynnig arni.

Felly wrth gynnig y strategaeth yma, bydd disgyblion eraill y dosbarth yn elwa.

Ffordd arall ymlaen yw’r dull o osod ffordd ymlaen i'r disgybl. Hoffwn fod targedau’r disgybl yn glir
yn blaen ei lyfrau’r fel ei bod yn ymwybodol o’r targedu presennol. Daw’r strategaeth yma o arfer

dda a welwyd o fewn ysgol leol. Dyma enghraifft o’r fformat fe allwn ddefnyddio.

Gwelaf yn awr pwysigrwydd defnyddio nifer o ffynonellau i gasglu data ohoni. Gwelaf hefyd
daw’r atebion a’r camau nesaf o’r disgyblion fel unigolion yn ogystal ag o ddogfennau’r
cwricwlwm. Wrth ystyried llais y disgybl mae asesiadau ffurfiannol yn dod yn fwy cywir ac
mae cyd-destun y cyrhaeddiad yn bwysig. Mae’n bosib rhagweld pa sgiliau fydd angen ail
ymweld gydag er mwyn ehangu ar ddealltwriaeth y disgyblion. Mae cwestiynu effeithiol o

hyd yn ddull asesu ar gyfer dysgu werthfawr ac wrth ddefnyddio’n gynnil bydd y disgyblion

yn dysgu sut i ofyn y cwestiynau hyn o’i hunain.

Yn ogystal 8 hyn mae’r pwysigrwydd o gynllunio at anghenion y disgybl wedi dod yn fwy
amlwg i mi. Er enghraifft, er mwyn i ddisgyblion gweithio at ddeilliant uwch mae angen
gyfleoedd iddynt wneud camau tuag at y deilliannau. Mae cynllunio trothwy isel nenfwd
uchel yn ffordd dda o ehangu dealltwriaeth disgyblion a chaniatai iddynt symud ymlaen at 'y

camau nesaf.

Atodiad 1 - Arsylwad Wers

Dyddiad: 26/04/18
Nifer o ddisgyblion: 30
Nod y dasg: Amcangyfrif cynhwysedd a datrys broblemau.

Cyflwyniad: Wrth i'r athrawes cwestiynnu cynnigodd y disgybl ffocws ateb yn hyderus. Roedd yn
awyddus i ateb ond roedd yn amyneddgar.

Tasg Ffocws: Roedd y disgybl yn cynnig atebion synhwyrol i'r dasg ond in ansicir efallai oherwydd nid
oedd yn bosib i fod yn ‘gywir’ neu’n ‘anghywir’ oherwydd natur amcangyfrif. Roedd wedi ymateb i
gwestiynnu’r athrawes i rhesymu ei hatebion. Roedd wedi hunaun asesu trwy trafod gyda’r athrawes
am sut roedd hi’'n teimlo am y dasg.

Tagiau annibynnol: Rhif yr wythnos- 50

Cafodd drafferth gyda adnabod os oedd yn eilrhif neu’n odrif. Roedd sawl aelod o’r grwp wedi cynnig
ateb anghywir ac roedd y disgybl ffocws wedi newid ei hateb hi i’r ateb roedd gan pawb arall (er ei
fod yn gywir yn gychwynnol). Roedd wedi cynnig symiau gan ddefnyddio adio i gyraedd 50. Roedd yn
gallu nodi 10 yn fwy a 10 yn llai yn hyderus.

Atodiad 3 — Cwestiynnau cyfweliad

Sut wyt ti’'n gwybod bod ti wedi llwyddo yn y dasg?

Wyt ti’'n meddwl dy fod wedi cyrraedd nod y wers?

Oedd y meini prawf llwyddiant wedi helpu ti i gyrraedd nod y wers?
Sut wyt ti’'n hunan asesu yn y dosbarth fel arfer?

Sut oeddet ti’'n teimlo am y ddull o hunan asesu defnyddion ni heddiw? Pa ddull sydd well gennyt ti a
pham?

Ble rwyt ti’'n hoffi dysgu?

Gyda phwy rwyt ti’'n hoffi dysgu?
Am beth wyt ti’n hoffi dysgu?
Beth yw dy hoff peth am ysgol?
Wyt ti'n gwybod dy dargedau di?

Oes yna unrhyw beth rydych chi am drafod am y wers heddiw?

Dyddiad
Nod y wers Datrys problemau adio a Cwblhau siapau gymesur Adnabod nodweddion Cwblhau patrwm
thynnu geiriol siapau 3D ailadroddus
Sgil datrys problemau un cam adnabod a chwblhau llun Adnabod a defnyddio Dangos dealltwriaeth o
sy’n cynnwys adio a cymesur neu siap syml enwau siapiau 2D cyffredin | batrymau ailadroddus,
thynnu, gan gynnwys (sgwar, triongl, petryal, gan gynnwys siap a rhif,
problemau rhif coll, e.e. 7 + cylch a hanner cylch) a drwy ddisgrifio,
" =9, gan ddefnyddio siapiau 3D (ciwb, ciwboid, atgynhyrchu ac ymestyn.
gwrthrychau a lluniau con a sffér) er mwyn
dechrau eu cymharu a’u
didoli
COoG
Sylwadau Wedi darlleny Annibynnol Wedi cwblhau yn anibynnol | Annibynnol, wedi

cwestiynnau’n annibynnol a
cynnig ffordd synhwyrol o
ddatrus y broblem. Angen

anogaeth i fynd ati i ddatrys

y broblemau’n annibynnol.

ar y cyfan ond angen
esboniad pellach o ‘wyneb
crwm’ a ‘wyneb siap cylch’
— byddaf yn atgyfnerthu
geirfa yn y cyflwyniad yny
sessiwn mathemateg
canlynol.

ailadrodd patrymau
siapau a lliwiau a chrau
rhai ei hunain.

Dyddiad
Nod y wers Darllen a trefni gwybodaeth am y dref i Ysgrifennu gwybodaeth am y dref gan
gwblhau’r brawddegau. ddefnyddio geiriau gwych.
Sgil Darllen - adnabod gwybodaeth sy’n Ysgrifennu- defnyddio iaith ysgrifenedig at
gysylltiedig a chynnwys testun ddibenion, swyddogaethau a
chynulleidfaoedd gwahanol o fewn
gweithgareddau dysgu wrth chwarae a
gweithgareddau strwythuredig
COG
Sylwadau Roedd wedi llwyddo darllen y ffeithiau Er ei fod wedi llwyddo, nid oedd wedi
gyda cymorth o’r grwp a’r cynorthwyydd cwblhau’r hunanasesiad. Roedd y
dosbarth. brawddegau’n annibynnol ond roedd angen
cwestiynnu er mwyn cychwyn pob
brawddeg. Atalnodi heb gymorth.

Dyddiad
Nod y wers Didoli nodweddion dynol | Ysgrifennu disgrifiad o Cyflawni grid gweld,
a naturiol y dref adeiladau’r dref meddwl, gofyn fel grwp
Sgil defnyddio geiriau ac meddwl yn greadigol a meddwl am gwestiynau,
ymadroddion syml ar dychmygus gofyn y cwestiynau
gyfer eu byd ac hynny a gwrando ar yr
ymgyfarwyddo a’r geiriau atebion
hynny
COG
Sylwadau Wedi llunio tabl a didoli'n | Wedi dilyn patrymau Wedi cyfrannu’n dda aty
gywir. Ffurfio-f, y a b. frawddeg ond yn dibynnu | drafodaeth.
ar arweiniad yr athro i
symyd i'r frawddeg
nesaf.

Dwr Paent T.GCh Byd Bach
Atodiad 2- nodiadau taith ‘rwy’n hoffi mesur yn y twba ‘Mae miss yn dangos pethau i ‘Rwy’n hoffi chwarae gyda’r
dysgu dwr. lluniau i ni ar y bwrdd gwyn moér ladron a gwneud iddyn
cyfrifiadur.’ nhw siarad.’
- Dim wedi sén am
yripads
Adeiladu Chwarae R6l Wrth y bwrdd Ysgrifennu Cornel Creu

‘Ni’n gallu adeiladu pethau fan hyn
ond weithiau does dim digon a
briciau i ‘neud beth fi esiau.’

‘Mae’r siop trin gwallt yn
wych!’

‘Rwy’n hoffi actio.’

Byddai’r disgybl yn hoffi

Plentyn yn hoffi chwarae
gemau gyda’r grwp megis
nadroess ac ysgolion a bingo

‘Rwy’n defnyddio’r llythrennau
a geiriau i helpu fii
ysgrifennu’n dda.’

‘Ni’n gallu ymarfer ein
llythrennau a ysgrifennu

‘Ni wedi creu cychod — roedd
un fi wedi arnofio hyd yn oed
pan roedd 50 ceiniog a tin
ynddo fe.’

Disgyblion wedi creu cychod

adnoddau ychwanegol fel till pethau’ fel gwaith cartref ac wedi
a llyfr nodiadau. defnyddio mewn arbrawf.
Mwynhau chwarae gyda
ffrindiau.

Rhif Cerdd Corfforol

Cornel Ddarllen

Rwy’n hoffi darllen ar ben fy hunain
a gyda ffrindiau.’

Darganfod

‘Ni'n gallu ‘neud rhif yr
wythnos os ni esiau.’

Plentyn wedi esbonio am
‘Amser digyffro’ — cyfle pob
diwrnod i ymlacio ac i wrando
ar gerddoriaeth yn dawel.

‘fi’n hoffi rhedeg mas tu fas.’

